
Fr Marcello Ghirlando

Fis-silta maghzula Gesu jipprezenta lilu nnifsu bhala d-dielja vera. Ejjew nharsu lejn is-silta
evangelika u nippruvaw ninzlu ftit aktar fit-tifsira aktar shiha taghha.

L-Evangelista Gwanni hekk
jikteb: “Jiena d-dielja vera u
Missieri I-bidwi. Kull fergha fija
li ma taghmilx frott jaqtaghha;
u kull wahda li taghmel il-
frott jizborha u jnaddafha,

biex taghmel frott aktar. Intom
ga ndaf minhabba l-kelma li
ghedtilkom. Ibqghu fija, u jiena
nibqa’ fikom. Kif il-fergha ma
tistax taghmel frott minnha
nfisha jekk ma tibqax fid-dielja,
hekk anqas intom jekk ma
tibqghux fija. Jiena d-dielja,
intom il-frieghi. Min jibqa’ fija
u jiena fih, dan jaghmel hafna
frott; ghax minghajri ma tistghu

taghmlu xejn.  Jekk wiehed
ma jibqax fija, jintrema barra
bhal fergha, u jinxef; mbaghad,
frieghi bhal dawn jigbruhom u
jixhtuhom fin-nar u jinharqu.
Jekk tibqghu fija u kliemi jibqa®
fikom, itolbu kull ma tridu, u
jinghatalkom. Din hi l-glorja ta’
Missieri, li intom taghmlu hafna
frott u tkunu dixxipli tieghi.

Kif habbni Missieri, hekk
habbejtkom jiena. Ibqghu
fl-imhabba tieghi. Jekk tharsu
l-kmandamenti tieghi, intom
tibqghu f’imhabbti, kif jien harist
il-kmandamenti ta’ Missieri u
qieghed f’imhabbtu. Ghedtilkom



dan biex il-ferh tieghi jkun
fikom, u biex il-ferh taghkom
ikun shih.”

“Ibqghu fija, u jiena
nibqa’ fikom.”

“Ibqghu fija, u jiena nibqa’
fikom.” Din hija t-tema li
torbot flimkien 1-ewwel
hdax-il vers tal-kapitlu

15 tal-Vangelu skont San
Gwann. It-tixbiha tad-dielja
hija strumentali biex tghaddi
din it-tema fundamentali
tar-raba’ Vangelu. Vrus 1-5a
jishqu fuq l-importanza li
d-dixxiplu jibqa’ f’Gest;
il-frott jew in-nuqqas tieghu
ta’ dan jigi pprezentat fil-
vrus 5b-8, “ghax minghajri
ma tistghu taghmlu xejn.”
Vrus 9-11 ifakkruna li

tibqa’ fil-Mulej ifisser tibqa’

f’imhabbtu fil-harsien tal-
kelma tieghu; mlaqgqmin

f’imhabbtu iwassal ghal ferh.

“Jiena d-dielja vera u
Missieri I-bidwi.” Ghandna
hawnhekk I-ahhar mill-
istqarrijiet £y eip, “Jiena
hu” tal-Vangelu; maghha
Gesu jzid “u Missieri
1-bidwi” Ghax huwa
1-Missier li jaqta; jizbor

u jnaddaf il-frieghi biex
jaghmlu aktar frott. Huwa
1-Missier li, permezz ta’
Kristu Ibnu, jghaddi I-kelma
u l-opri tieghu (cf. 14:10), u
r-relazzjoni tal-Iben mad-
dixxiplu, tema fundamentali
tat-test, hija mlaqqma f'dik
tal-Missier mal-Iben (cf.
14:10; 17:21-23).

Id-dielja fil-Bibbja hija
s-sigra tal-prosperita u tal-

ferh messjaniku, sinjal tal-
poplu fidil jew infidil. Israel
kien spiss jigi mqabbel mad-
dielja jew mal-ghalqa tad-
dwieli. “Israel dielja kollha
frieghi, taghmel hafna frott.
Aktar ma kellu frott, aktar
bena artali. Aktar ma kienet
taghti l-art, aktar sebbah
il-plieri sagri” (Hos 10:1-20);
“Ha nghanni lill-mahbub
tieghi I-ghanja ta’ mhabbtu
ghall-ghalqa tad-dwieli
tieghu. Il-mahbub tieghi kellu
ghalga tad-dwieli fuq gholja
ghammiela. Ghazaqha u
naddafha miz-zrar, u hawwel
fiha dwieli mill-ahjar; bena
torri f nofsha, u wkoll haffer
maghsar fiha. Stennieha
taghmel I-gheneb tajjeb,

izda kull ma ghamlet kien
gheneb qares. U issa, intom

li tghammru f’Gerusalemm,

L-ART IMQADDSA % LULJU - SETTEMBRU 2015 %* 29



irgiel ta’ Guda, aghmlu
haqq bejni u bejn I-ghalga
tad-dwieli tieghi. X’kien
fadalli naghmel ghall-ghalqa
tieghi u ma ghamiltux?...
Ghax I-ghalga tad-dwieli
tal-Mulej ta’-ezercti hija
d-dar ta’ Israel” (Is 5:1-4.7);
“Ghannulha lill-gnejna
tad-dwieli, il-gnejna fiha
ghaxqal! Jiena I-Mulej,
I-ghassies taghha. Kull hin

u kull waqt insaqqiha. Biex
ma tigrilha l-ebda hsara, lejl
u nhar jien inharisha. Ma
ghadnix mghaddab. Li kien
hemm ix-xewk u I-hurrieq,
kont naghmlilhom gwerra,
nahraghom ilkoll fsalt
wiehed, sakemm ma jfittxux
il-kenn fija u ma jaghmlux
paci mieghi, u ma jaghmlux

paci mieghi” (Is 27:2-5;

ara wkoll: Ger 2:21; Ezek
15:1-5,17:1-21; 19:10-14;
S 80:8-18). Fdal kuntest
huwa interessanti niftakru
kif I-gharusa tal-Ktieb
tal-Ghanja tal-Ghanjiet

hija mxebbha ma’ ‘ghalqa
tad-dwieli’: “Salamun kellu
ghalqa tad-dwieli f'Baghal-
hamon; din I-ghalqa halliha
f’idejn I-ghassiesa, u kull
wiehed kellu jaghtih il-frott
tieghu: elf bicca tal-fidda.
L-ghalqa tieghi tad-dwieli,

li hi tieghi, tinsab quddiemi:
Salamun, l-elf bicca ghalik, u
mitejn ghal dawk li jghassu
I-frott taghha” (Ghanja 8:11-
12).

It-tradizzjoni kompliet
anke fil-Gudaizmu (Lev.

Rab. 36 (133a). Il-figura
tad-dielja kienet anke uzata
fil-muniti u fic-¢ceramika
mill-perijodu tal-Makkabin
’il quddiem; Guzeppi
Flavju jfakkar li fl-intrata
tas-santwarju fit-Tempju
mibni minn Erodi kien
hemm dielja kbira tad-
deheb (Ant.15.395). Huwa
interessanti niftakru li
meta Israel jigi mqabbel
ma’ dielja jew ghalqa tad-
dwieli, il-poplu jkun qed
jigi mqieghed fid-dawl
tal-gudizzju ta’ Alla u jigi
kkundannat ghan-nuqqas
ta’ frott (e.g., Iz 5:1-7; Ger
2:21).

Gestt huwa d-dielja vera
f’kuntrast ma’ Israel li ma
ghamilx frott ghal Alla.

I1-Mulej huwa I-Iben ta’
Alla-Bin il-Bniedem li jmut
u jqum sabiex fih, maghqud
mieghu, jitwieled poplu
¢did li jaghmel il-frott. Hu
d-dielja vera u d-dixxipli
huma I-frieghi, li bil-
qawwa tal-Ispirtu, jibqghu
fih u jkollhom il-hajja.
Maghqudin mieghu fil-fidi
jipproducu I-frott tal-karita.

2 “Kull fergha fija li ma
taghmilx frott jaqtaghha;

u kull wahda li taghmel il-
frott jizborha u jnaddafha,
biex taghmel frott aktar.”
II-Missier jindokra kull
fergha li taghmel il-frott;
jizbor u jnaddaf biex il-frott
jitkattar; jaqta’ barra kull
fergha li ma taghmilx frott.
Huwa Gesu-dielja li jaghti

1-hajja, izda hu I-Missier li
jindokra biex ikabbar, hu
jiddeciedi biex jaqta’ barra
I-frieghi mejta, mhux kapaci
jaghtu frott. Id-dixxiplu li
jinghaqad ma’ Kristu jiehu
sehem fil-hajja awtentika,
dik li gejja minn Alla: dan
is-sehem jixprunah jghix
fid-dawl tal-hajja gdida
moghtija mill-Mulej.

3 “Intom ga ndaf minhabba
I-kelma li ghedtilkom.” Wara
li Gesti jistqarr min hu, u
min hu l-Missier, jindirizza
direttament lid-dixxipli

billi jghidilhom li huma ga
ndaf minhabba I-kelma li
qalilhom. Madwar il-mejda,
fi smigh tal-kelma tieghu,
id-dixxipli huma frieghi li
jaghmlu I-frott, maghqudin

f’intimita mal-Mibghut
tal-Missier. Fis-smigh tal-
kelma tieghu kienu qed
jinzabru u jitnaddfu. Gesu
kien diga qalilhom li kienu
“indaf” (13:10); issa jtenni
li huma ndaf “minhabba
I-kelma li ghidtilkom”: Hu
d-dielja, Missieru 1-bidwi,

u d-dixxipli, maghmula
ndaf bis-sahha tal-kelma
tieghu, jistghu jkunu frieghi
li jaghmlu I-frott. Dan isehh
billi jibqghu fih, Hu li hu
l-espressjoni shiha tar-rieda
ta’ Alla ghall-bnedmin.

4 “Ibqghu fija, u jiena nibqa’
fikom. Kif il-fergha ma tistax
taghmel frott minnha nfisha
jekk ma tibgax fid-dielja,
hekk anqas intom jekk ma
tibqghux fija.” L-ghaqda

ma’ Gest titlob impenn
kontinwu. Mhijiex biss
kwistjoni li temmen fih.
Trid temmen u tahdem biex
tibga’ fih (Guda u Pietru,
fil-kuntest tar-rakkont tal-
Passjoni, jsiru xempji ta’ dak
li jista’ jigri meta d-dixxiplu
ma jibgax fl-Imghallem.

Cf: 13:2, 11, 18-20, 21-30,
36-38). Il-verb Meivars, jista’
jfisser “Idhlu issa f ghaqda
mieghi”, “Ikkultivaw I-ghaqda
mieghi”. Hija stedina
lid-dixxipli, lill-qarrejja
tal-Vangelu, biex jidhlu
fl-avventura tal-ghaqda
mieghu, ghaqda li setghet
issir possibbli bil-qawwa tal-
mewt u l-qawmien tieghu,
ghaqda li hija mibnija fuq

3

il-fedelta dejjiema tieghu, “u

jiena nibga’ fikom”, jigifieri
“ghax jiena zgur dejjem
fikom, maghkom”. L-intimita
progressiva mal-Mulej
ghandha l-fedelta tieghu
bhala ghajn wahdanija;
il-fedelta tad-doni ta’ Alla fi
Kristu issir ankra ghal min
jitlaggam fil-hajja 1-gdida.
B’hekk biss id-dixxiplu
ghandu garanzija ta’ frott, u
frott bil-kotra.

“Minghajri ma tistghu
taghmlu xejn.”

5 “Jiena d-dielja, intom il-
frieghi. Min jibqa’ fija u jiena
fih, dan jaghmel hafna frott;
ghax minghajri ma tistghu
taghmlu xejn.” L-ghaqda
mal-Mulej tipproduci I-frott.
Dak li jghid Gest huwa eku

ta’ dak li huwa stess jghid
fuq I-ghaqda tieghu mal-
Missier £’5:19, 30: “jien ma
nista’ naghmel xejn minn
rajja...ghax jien ma nfittixx
ir-rieda tieghi, imma r-rieda
ta’ min baghatni.” 1d-
dixxiplu minghajr I-ghaqda
ma’ Gesu ma jaghmel xejn.
Mieghu jaghmel hafna frott,
specjalment il-frott tal-
imhabba (13:34-35), is-sinjal
li bih jigu maghrufa bhala
dixxipli tieghu. Maghqudin
bmod vitali mad-dielja vera
d-dixxipli jaghrfu li dak
kollu li jaghmlu issa ghandu
anke valur veru, dejjiemi.

6 “Jekk wiehed ma jibqax fija,
jintrema barra bhal fergha, u
jinxef, mbaghad, frieghi bhal
dawn jigbruhom u jixhtuhom




fin-nar u jinharqu.” In-
nuqgqas ta’ ghaqda mal-
Mulej twassal ghan-nixfa

u ghall-mewt; i¢-¢cahda
tal-Mulej bhala ghajn ta’
hajja tipproduci I-mewt; il-
bidwi jigbor u jahraq dawn
il-frieghi: “U gietni I-kelma
tal-Mulej u galli: ‘O bniedem,
X’inhu I-hatab tad-dielja,
ahjar mill-bqija tal-hatab,
iz-zargun li hemm fost iss-
sigar tal-foresta? Forsi jiehdu
l-injam minnu, biex jaghmlu
minnu xi bicca xoghol? Forsi
jiehdu minnu xi kavilja ghad-
dendil? Ara, jitfghuh fin-nar
ghall-hruq, u trufu t-tnejn
jikolhom in-nar, u n-nofs
ukoll jinharaq. U meta n-nofs
ikun mahruq ukoll, jista’
jiswa ghal xi xoghol? Ara,
meta kien ghadu shih, ma
kien jiswa ghal ebda xoghol.

Kemm inqas issa, li kielu
n-nar u gerdu” (Ezek 15:1-5;
ara Mt 3:10; 13:30).

7 “Jekk tibqghu fija u kliemi
jibga’ fikom, itolbu kull ma
tridu, u jinghatalkom.” Dan
il-vers jishaq fuq in-necessita
li wiehed jibga’ fil-kelma

ta’ Gesti, maghqud mieghu
li huwa ‘r-rivelazzjoni
inkarnata tal-imhabba ta’
Alla, tal-Missier’ Maghqud
mal-kelma tieghu, mar-rieda
tieghu, mal-imhabba tieghu
id-dixxiplu jaghmel hafna
frott: kulma jitlob imlagqam
fil-kelma jigi moghti lilu
mill-Missier; kulma jitlob
huwa mlaqqam fix-xewqa li
tikber u tixtered is-saltna ta’
Alla (14:12-14). Maghqud
ma Kristu fl-imhabba u
l-ubbidjenza, id-dixxiplu ma
jibzax ghax jaf li kull talba

msejsa fir-rieda ta’ Alla hija
zgur mismugha.

8 “Din hi I-glorja ta’ Missieri,
li intom taghmlu hafna frott
u tkunu dixxipli tieghi.”
Id-dixxipli maghquda mal-
Iben u li jaghmlu I-frott
huma I-glorja tal-Missier.
I1-Missier jigi gglorifkat
bhalma huwa gglorifikat
fl-Tben (12:23, 28, 31-32;
13:31-32; 17:1). Id-dixxiplu,
maghqud ma’ Gesu,
jitlagqam fil-glorja li I-Iben
kontinwament jaghti lill-
Missier.

9-10 “Kif habbni Missieri,
hekk habbejtkom jiena.
Ibqghu fl-imhabba tieghi.”
Li tibqa’ fil-Mulej ifisser
tibga’ f’'imhabbtu, bhalmu
hu stess baqa’ Matul hajtu,
fl-imhabba tal-Missier. Gesu

jistieden lil tieghu jibqghu fir-
realta tremenda tal-imhabba

li kellu ghalihom, jistedinhom
jifirhu f’imhabbtu, ighixu
fid-dawl ta’ din l-imhabba
“sal-ahhar”. U 1-mod ta’ kif
wiehed jibqa’ fl-imhabba

tieghu hija mfissra: “Jekk tharsu
l-kmandamenti tieghi, intom
tibqghu f’imhabbti, kif jien harist
il-kmandamenti ta’ Missieri

u qieghed f’imhabbtu.” Fdan
il-Vangelu 1-harsien ta’ Gesu
tal-kelma tal-Missier hija spiss
imsemmija (e.g., 4:34; 6:38; 8:29,
55); hija harsien/ubbidjenza li
twassal sal-ghotja shiha tal-Iben
(10:17-18; 12:27-28; 14:31). 1d-
dixxipli mela huma mistiedna
jikkultivaw relazzjoni ma’ Gesu
fuq il-mudell tar-relazzjoni tal-
Iben mal-Missier.

11 “ Ghedtilkom dan biex il-
ferh tieghi jkun fikom, u biex
il-ferh taghkom ikun shih.”
II-ferh shih huwa l-frott ta’

min jibqa’ f’Gest, ta’ min
ihares il-kmandamenti, ta’

min jibqa’' fl-imhabba tieghu,
bhall-fergha maghquda b'mod
haj mad-dielja. Huwa l-ferh li
baqa’ haj f’Gesu anke fis-siegha
drammatika tas-sagrific¢ju
(12:24-26). Huwa l-ferh ta’ min
jircievi I-hajja bil-kotra mill-
”ghajn tal-hajja”; huwa l-ferh

li min-natura tieghu jixtered
fuq l-ohrajn. Huwa l-ferh ta’
zminijiet il-fidwa, ferh li jwelled
is-sliem, dak is-sliem moghti
mill-Mule;j.

Id-dielja qaddisa ta’ David

Imdawlin minn dan il-Vangelu
l-insara tal-bidu giesu lil Gesu
bhala d-dielja qaddisa ta’ David.
Hekk fil-fatt tghid it-talba

misjuba fit-Taglim tat-Tnax-il
Appostlu:

“Missierna, inroddulek hajr
ghad-dielja qaddisa ta’ David,
qaddej tieghek, li inti wrejtna
permezz ta’ Gestl, gaddej
tieghek” (Didaché). Sant’Injazju
ta’ Antjokja hekk jikteb:
“Tbieghed mill-frieghi hziena li
ghandhom frott ta’ din id-dinja.
Mhumiex xtieli ndukrati mill-
Missier. Li kieku kienu, kienu
jidhru bhala frieghi tas-salib,

u l-frott taghhom kien ikun
dejjiemi”



